
31. desember 1992 565 Nr. 120 

LÖG 
um Kjaradóm og kjaranefnd. 

Forseri ÍsLanDs 

gjörir kunnugt: Alþingi hefur fallist á lög þessi og ég staðfest þau með samþykki mínu: 

I KAFLI 
Um Kjaradóm. 

1. gr. 

Kjaradómur skal skipaður fimm dómendum og jafnmörgum varadómendum. 

Hæstiréttur skipar tvo dómendur. Skal annar þeirra vera lögfræðingur og formaður 

dómsins. Tveir dómendur skulu kosnir af Alþingi og fjármálaráðherra skipar einn dóm- 
anda. Sömu aðilar skipa varadómendur. Dómendur skulu skipaðir til fjögurra ára í senn. 

Kjaradómur setur sér sjálfur starfsreglur. 

2. gr. 

Kjaradómur ákveður laun forseta Íslands skv. 1. gr. laga nr. 10/1990, um laun for- 

seta Íslands, þingfararkaup og önnur starfskjör alþingismanna skv. 12. gr. laga nr. 75/1980, 

um þingfararkaup alþingismanna, launakjör ráðherra, hæstaréttardómara, héraðsdómara, 

biskups Íslands, ríkisendurskoðanda, ríkissáttasemjara, ríkissaksóknara og umboðsmanns 

Alþingis. 

3. gr. 

Kjaradómur aflar sér af sjálfsdáðum nauðsynlegra gagna og upplýsinga og er honum 

rétt að krefjast skýrslna, munnlegra og skriflegra, af einstökum mönnum og embættis- 

mönnum. 

4. gr. 

Kjaradómur getur kvatt sérfróða menn til starfa í þágu dómsins og til ráðuneytis um 

úrlausn mála. 

5. gr. 
Við úrlausn mála skal Kjaradómur gæta innbyrðis samræmis í starfskjörum þeim sem 

hann ákveður og að þau séu á hverjum tíma í samræmi við laun í þjóðfélaginu hjá þeim 

sem sambærilegir geta talist með tilliti til starfa og ábyrgðar. Enn fremur skal Kjaradóm- 

ur taka tillit til þróunar kjaramála á vinnumarkaði. 

6. gr. 

Kjaradómur skal ákvarða föst laun fyrir venjulega dagvinnu og önnur laun sem starf- 

inu fylgja og kveða á um önnur starfskjör. 

Kjaradómur skal við úrlausn mála taka tillit til venjubundins vinnuframlags og starfs- 

skyldna umfram dagvinnu. Hann úrskurðar hvaða aukastörf tilheyri aðalstarfi og hver beri 

að launa sérstaklega. 

Enn fremur skal Kjaradómur hafa hliðsjón af þeim hlunnindum og réttindum sem 

tengjast embætti og launum, svo sem lífeyrisréttindum og ráðningarkjörum.

1. gr. 

Kjaradómur skal setja kjaranefnd, sbr. H. kafla laga þessara, meginreglur um úrskurði 

nefndarinnar. 

IH. KAFLI 
Um kjaranefnd. 

8. gr. 

Kjaranefnd skal skipuð þremur mönnum. Kjaradómur tilnefnir tvo nefndarmenn og 

fjármálaráðherra skipar einn og skal hann jafnframt vera formaður. Varamenn skulu vald- 

ir með sama hætti. 

Kjaranefnd ákveður starfskjör þeirra forstöðumanna ríkisstofnana, fyrirtækja ríkisins 
og embættismanna sem nánar eru tilgreindir í 9. gr. 

9. gr. 

Eftirtaldir aðilar heyra undir úrskurð kjaranefndar um launakjör: Brunamálastjóri, fiski- 
stofustjóri, flugmálastjóri, flugvallarstjóri Keflavík, forsetaritari, forstjóri Áfengis- og 

tóbaksverslunar ríkisins, forstjóri Fangelsismálastofnunar, forstjóri Fasteignamats ríkisins, 

forstjóri Fríhafnar Keflavíkurflugvelli, forstjóri Hafrannsóknastofnunar, forstjóri lðöntækni- 

stofnunar Íslands. forstjóri Innkaupastofnunar ríkisins, forstjóri Landhelgisgæslunnar, for- 

stjóri Landmælinga Íslands, forstjóri Lánasýslu ríkisins, forstjóri Rannsóknastofnunar bygg- 
ingariðnaðarins, forstjóri Rannsóknastofnunar fiskiðnaðarins, forstjóri Rannsóknastofnun- 

ar landbúnaðarins, forstjóri Ríkisspítala, forstjóri Tryggingastofnunar ríkisins, forstjóri 

Vinnueftirlits ríkisins, forstöðumaður framkvæmdadeildar Innkaupastofnunar ríkisins, for- 

stöðumaður Listasafns Íslands, forstöðumaður Tryggingaeftirlitsins, framkvæmdastjóri Holl- 

ustuverndar ríkisins, framkvæmdastjóri Húsnæðisstofnunar ríkisins, framkvæmdastjóri Lána- 

sjóðs íslenskra námsmanna, framkvæmdastjóri Sinfóníuhljómsveitar Íslands, hagstofustjóri, 

húsameistari ríkisins, landgræðslustjóri, landlæknir, landsbókavörður, lyfsölustjóri, lög- 

reglustjórar, námsgagnastjóri, orkumálastjóri, póst- og símamálastjóri, rafmagnsveitustjóri 

ríkisins, rannsóknarlögreglustjóri, ráðuneytisstjórar, rektor Háskóla Íslands, rektor Háskól- 

ans á Akureyri, rektor Kennaraháskóla Íslands, rektor Tækniskóla Íslands, ríkisbókari, 

ríkisféhirðir, ríkislögmaður, ríkisskattstjóri, ríkistollstjóri, sendiherrar, siglingamálastjóri, 

skattrannsóknastjóri, skattstjórar, skipulagsstjóri ríkisins, skógræktarstjóri, sýslumenn, toll- 

gæslustjóri, tollstjórinn í Reykjavík, útvarpsstjóri, veðurstofustjóri, vegamálastjóri, 

veiðimálastjóri, verðlagsstjóri, vita- og hafnamálastjóri, yfirdýralæknir, yfirskattanefndar- 

menn, þjóðleikhússtjóri, þjóðminjavörður og þjóðskjalavörður. 

Óski einhver framangreindra aðila þess skal stéttarfélag, sem hefur rétt til að gera 
kjarasamninga skv. lögum nr. 94/1986, um kjarasamninga opinberra starfsmanna, semja 

um starfskjör hans og taka lög þessi þá ekki til hans. 

Þá skal kjaranefnd úrskurða um launakjör presta þjóðkirkjunnar, þ.e. sóknarpresta, sér- 

þjónustupresta, prófasta og vígslubiskupa. 

Teljist starf stjórnanda í stofnun eða embættismanns vera þannig að því megi að um- 

fangi og ábyrgð öldungis jafna til starfa þeirra sem taldir eru upp í 1. mgr. og hafi við- 

komandi starfsmaður óskað eftir að vera utan samningsumboðs stéttarfélaga, sbr. 5. tölul. 

1. gr. laga nr. 94/1986, um kjarasamninga opinberra starfsmanna, eða er ekki í slíku fé- 

lagi skal fjármálaráðherra vísa ákvörðun um launakjör hans til kjaranefndar.

10. gr. 

Kjaranefnd aflar sér af sjálfsdáðum nauðsynlegra gagna og upplýsinga og er henni 

rétt að krefjast skýrslna, munnlegra og skriflegra, af einstökum mönnum og embættis- 
mönnum. Skulu embættismenn m.a. veita upplýsingar um aukastörf og hlunnindi sem 
störfum þeirra fylgja. 

Talsmönnum þeirra sem undir úrskurðarvald kjaranefndar falla, svo og ráðuneytum 
vegna embættismanna og stofnana sem undir þau heyra, skal gefinn kostur á að leggja 
fram skriflegar eða munnlegar greinargerðir vegna þeirra mála sem til úrlausnar eru. 
Nefndin getur og heimilað einstökum embættismönnum að reifa mál sitt fyrir nefndinni. 

ll. gr. 

Við ákvörðun launakjara skal kjaranefnd gæta innbyrðis samræmis í starfskjörum hjá 

þeim sem hún fjallar um, að þau séu á hverjum tíma í samræmi við laun í þjóðfélaginu 

hjá þeim sem sambærilegir geta talist með tilliti til starfa og ábyrgðar og að samræmi sé 

milli þeirra og þeirra launa hjá ríkinu sem greidd eru á grundvelli kjarasamninga eða 
Kjaradóms. 

12. gr. 

Nefndin skal í ákvörðun sinni greina á milli fastra launa fyrir dagvinnu og launa fyr- 
ir annað sem starfinu fylgir. Hún skal og kveða á um hvernig greitt skal fyrir sérstök til- 

fallandi störf sem starfinu geta fylgt og kveða á um önnur starfskjör. 

Kjaranefnd skal í ákvörðunum sínum taka tillit til venjubundins vinnuframlags og 

starfsskyldna umfram dagvinnu. Hún úrskurðar hvaða aukastörf tilheyri aðalstarfi og hver 

beri að launa sérstaklega. 

Kjaranefndin skal og taka tillit til kvaða sem störfunum kunna að fylgja, svo og hlunn- 
inda og réttinda sem þeim fylgja, svo sem lífeyrisréttinda og ráðningarkjara. 

HI. KAFLI 
Almenn ákvæði. 

13. gr. 

Kjaradómur og kjaranefnd skulu taka mál til meðferðar þegar þeim þykir þurfa og 

ætíð ef orðið hafa verulegar breytingar á þeim launum í þjóðfélaginu sem höfð skulu til 

viðmiðunar samkvæmt lögum þessum eða á störfum þeirra sem úrskurðarvald þeirra tek- 

ur til. 

Eigi sjaldnar en árlega skulu Kjaradómur og kjaranefnd meta það hvort tilefni sé til 

breytinga á starfskjörum sem þeir ákveða. 

14. gr. 

Kostnaður við Kjaradóm og kjaranefnd, þar á meðal laun dómenda og nefndarmanna 

eftir ákvörðun fjármálaráðherra, skal greiðast úr ríkissjóði. 

IS. gr. 

Lög þessi öðlast þegar gildi. Jafnframt falla úr gildi lög nr. 92/1986, um Kjaradóm. 

Ákvæði til bráðabirgða. 
Strax eftir gildistöku laga þessara skal skipa í Kjaradóm samkvæmt þeim og fellur frá 

sama tíma niður skipun dómenda samkvæmt fyrri lögum.



Nr. 120 568 31. desember 1992 

Ákvæði laga þessara breyta ekki efni skriflegra kjarasamninga sem gerðir hafa verið 

við einstaklinga sem undir lögin falla fyrir gildistöku þeirra nema þeim sé sagt upp með 

löglegum fyrirvara. 
Leiði úrskurður samkvæmt lögum þessum vegna ákvæða Í. mgr. 6. gr. eða 1. mgr. 12. 

gr. til þess að þegar áunninn eftirlaunaréttur einstaklings í starfi, eða þess sem tekur eftir- 

laun sem miðast við slíkt starf, breytist til lækkunar skal viðkomandi halda þeim rétti 
sem hann hefur þegar áunnið sér. Lífeyrir, eins og hann er samkvæmt þeim rétti, skal taka 

breytingum í hlutfalli við breytingar á meðaldagvinnulaunum sem ákveðin eru samkvæmt 

lögum þessum frá fyrsta úrskurði samkvæmt þeim. 

Gjört að Bessastöðum, 31. desember 1992. 

Vigdís Finnbogadóttir. 

(L.S.) A 
Davíð Oddsson. 

